Հ Ի Մ Ն Ա Վ Ո Ր Ո Ւ Մ
ԱՆՇԱՐԺ ԳՈՒՅՔ ԱՄՐԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	ՀՀ ՏԿԵՆ պետական գույքի կառավարման կոմիտե է դիմել Ճանապարհային դեպարտամենտ հիմնադրամը հայտնելով, որ Մ-6, Վանաձոր-Ալավերդի-Վրաստանի սահման միջպետական նշանակության ավտոմոբիլային ճանապարհի վերականգնման և բարելավման միջազգային ներդրումային ծրագրի շրջանակներում ՀՀ կառավարության 2021 թվականի օգոստոսի 12-ի N 1311-Ն որոշմամբ ՀՀ կառավարության 2017 թվականի նոյեմբերի 9-ի «Մ-6, Վանաձոր-Ալավերդի-Վրաստանի սահման միջպետական նշանակության ավտոմոբիլային ճանապարհի վերականգնման և բարելավման ծրագրի շրջանակներում որոշ տարածքների, գույքային իրավունքի նկատմամբ բացառիկ` գերակա հանրային շահ ճանաչելու մասին» N 1412-Ն որոշման մեջ կատարվել են փոփոխություններ և լրացումներ, ինչի արդյունքում Հայաստանի Հանրապետության սեփականությանն է անցել նաև ՀՀ Լոռու մարզի Օձուն համայնքի Օձուն գյուղի 40-րդ փողոցի 2/3 հասցեի՝ 06-112-0437-0005 կադաստրային ծածկագրով, շինությունը։ 
Հետագայում որոշվել է Մ-6, Վանաձոր-Ալավերդի-Վրաստանի սահման (ներկայիս՝ 
Մ-6, Վանաձոր(Մ-3 հատման կետ)-Ալավերդի-ՀՀ սահման(Բագրատաշեն)) միջպետական նշանակության ավտոճանապարհի ՊԿ384+50-ՊԿ481+40 /ՊԿ467+50-ՊԿ473+61/ տեղամասի (Օձունի խաչմերուկի /Մ6 և Հ35/ ավտոճանապարհների փոխհատում) վերականգնման և բարելավման աշխատանքներն իրականացնել պետական բյուջեի միջոցների հաշվին։
2023-2024 թվականին տվյալ հատվածում իրականացվել են հիմնանորոգման աշխատանքներ։ Արդյունքում, Օձունի խաչմերուկի /Մ6 և Հ35/ ավտոճանապարհների փոխհատման հատվածում Օձուն գյուղի 40-րդ փողոցի 2/3 հասցեի շինությունը մնացել է ճանապարհի երթևեկելի մասին հարող ժայռի անմիջապես եզրին։ Շինության նման դիրքը վտանգ է սպառնում երթևեկության անվտանգությանը, ցանկացած ժամանակ այն կարող է փլվել՝ վտանգի տակ դնելով անձանց կյանքը և գույքը։ Նշված շինության քանդման հարցը օրհասական բնույթ է կրում և պահանջում է շուտափույթ լուծում։

[bookmark: _Hlk198559572]Հաշվի առնելով վերը նշված հանգամանքները ՀՀ ՏԿԵՆ պետական գույքի կառավարման կոմիտեի կողմից մշակվել է «Անշարժ գույք ամրացնելու մասին» ՀՀ կառավարության որոշման նախագիծը, որով առաջարկվում է ՀՀ Լոռու մարզի Օձուն համայնքի Օձուն գյուղի 40-րդ փողոցի 2/3 հասցեում գտնվող անշարժ գույքը ամրացնել ՀՀ ՏԿԵՆ պետական գույքի կառավարման կոմիտեին հետագայում քանդելու նպատակով։
«Անշարժ գույք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։

